
የደቡብ ኢትዮጵያ ክልላዊ መንግስት  
ደቡብ ኢትዮጵያ ነጋሪት ጋዜጣ
DEBUB ETHIOPIA NEGARIT GAZETA

   OF THE SOUTH ETHIOPIA REGIONAL STATE 

                        
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የዋና ኦዲተር ሥልጣንና ተግባር መወሰኛ  ረቂቅ አዋጅ 
መግቢያ
የኦዲት ሥርዓትን ማጠናከር መንግሥት የክልሉን ኢኮኖሚ በሚገባ ለመምራትና ለማስተዳደር የሚያስፈልገውን አስተማማኝ መረጃ በማግኘት ረገድ ከፍተኛ አስተዋጽኦ ያለው uመሆኑ፤
በልዩ ልዩ የልማትና አስተዳደር መስኮች የተሰማሩ የክልል መንግስት መሥሪያ ቤቶችና ድርጅቶች የገንዘብ አስተዳደር ተገቢዉን የሂሳብ አያያዝ ሥርዓት ¾}Ÿ}K ¾Ñu= ›cvcv†¬ ¾¨Ü አፈቃቀዳቸዉና የንብረት አስተዳደራቸው የመንግስት ሕግንና SS]Á” }ŸƒKA ¾}ðçS SJ’<”“፣ °pÉ“ ýaÓ^T†¬”U upMØõና እና ኢኮኖሚያዊ በሆነ መንገድ በማከናወን የሚጠበቅባቸዉን ግብ ማሳካታቸዉን ማረጋገጥ አስፈላጊ በመሆኑ፣

በክልሉ ውስጥ በሚገኙ የተለያዩ የመንግሥት መሥሪያ ቤቶች ውስጥ የኦዲት ሥርዓቱን አጠናክሮ uS}Óu` ተጠያቂነትን፣ ግልጽነትን እና መልካም አስተዳደርን ለማስፈን ሲባል  በመርመር፣ በመከታተል፣ መቆጣጠርና እንደአስፈላጊነቱ በኦዲት ግኝት ላይ ክስ ለሚመሰርት አካል ጉዳዩን ማቅረብ አስፈላጊ ስለሆነ  ፤
የክልሉ መንግሥት የኢኮኖሚ ፖሊሲን }ግባራዊ Tድረግ ይቻል ዘንድ uክልሉ የሚገኙ የአስተዳደር፣ የልማትና የአገልግሎት መሥሪያ ቤቶችና ድርጅቶች በብቃት ለመቆጣጠር በተጠናከረና ዘመናዊ በሆነ የኦዲት ተግባር መታገዝ ያለበት በመሆኑ፤
የደቡብ ኢትዮጵያ ክልል ምክር ቤት በክልሉ ሕገ መንግስት አንቀጽ 54 ንዑስ አንቀጽ 3 በተሰጠው ስልጣን መሠረት ይህንን አዋጅ አውጥቷል፡፡
ክፍል አንድ 

ጠቅላላ ድንጋጌ
1.  አጭር ርዕስ
ይህ አዋጅ ‹‹የደቡብ ኢትዮጵያ ክልላዊ መንግሥት ዋና ኦዲተር ሥልጣንና ተግባር መወሰኛ አዋጅ lጥር ---/2016›› }wKA K=ጠቀስ ይችላል፡፡

2.  ትርጓሜ

የቃሉ አገባብ ሌላ ትርጉም የሚያሰጠው ካልሆነ በስተቀር በዚህ አዋጅ ውስጥ፡-
1) ‹‹ምክር ቤት›› ማለት የደቡብ ኢትዮጵያ ክልል ምክር ቤት ነው፣

2) ‹‹ክልል›› ማለት የደቡብ ኢትዮጵያ ክልል ነው፤
3) ‹‹የክልል ዋና ኦዲተር›› ማለት የደቡብ ኢትዮጵያ ክልል Iገ Sንግሥት አንቀጽ 55 ንኡስ አንቀጽ 14 Sሠ[ት የሚሾም የደቡብ ኢትዮጵያ ክልል መንግሥት ዋና ኦዲተር ነው፤
4) ‹‹መሥሪያ ቤት›› ማለት የደቡብ ኢትዮጵያ ክልላዊ መንግሥት ዋና ኦዲተር መሥሪያ ቤት ነው፤

5) ‹‹የመንግሥት መሥሪያ ቤት›› ማለት ቢሮ፤ ኮሚሽን፤ ባለስልጣን፤ ተቋም፤ ኤጄንሲ፤ ጽህፈት ቤት እና ሌሎች የመሳሰሉትን ያካትታል፤

6) ‹‹ድርጅት››ማለት ማናቸውም በሙሉ ወይም በከፊል የክልሉ መንግሥት የሆነ የማምረቻ፤ የማከፋፈያ፤ የአገልግሎት ሰጪ ወይም ሌላ የንግድ ድርጅት ነው፤

7) ‹‹የለጋሾችና አበዳሪዎች ሂሳብ›› ማለት የክልሉ መንግሥት መሥሪያ ቤት ወይም ድርጅት በዓይነት ወይም በጥሬ ገንዘብ ከለጋሹና ከአበዳሪው የተቀበለ ስጦታ፤ እርዳታ ወይም የብድር ሂሳብ ነው፤

8) ‹‹ሰው›› ማለት የተፈጥሮ ሰው ወይም በህግ የሰውነት መብት የተሰጠው አካል ነው፤

9) “ኦዲተር” ማለት ለውጭ ኦዲት ስራ የሚቀጠር ወይም የሚመደብ የኦዲት ባለሙያ  ነው፣
11) “የውስጥ ኦዲተር››” ማለት መስሪያ ቤቱ ለውስጥ ኦዲት ስራ የቀጠረው ባለሙያ ነው፤

12) “የዋና ኦዲተር መስሪያ ቤት ሠራተኛ” ማለት በመስሪያ ቤቱ በቋሚነት ተቀጥሮ የሚሠራ ሰው ነው፡፡”

13) “ተመርማሪ“ ማለት ኦዲት ተደራጊ መስሪያ ቤት፤ድርጅት ወይም ግለሰብ ማለት ነው፡፡                
3. የጾታ አገላለጽ  

  ማንኛውም በወንድ ጾታ የተገለጸው የሴት ጾታንም ያካትታል::
4. የአዋጁ የተፈፀሚነት ወሰን
  ይህ አዋጅ በክልሉ ባሉት በሁሉም ተመርማሪዎች ላይ ተፈጻሚ ይሆናል፡፡
ክፍል ሁለት
የክልል ዋና ኦዲተር መሥሪያ ቤት መቀመጫ፤ አወቃቀር፤ ሥልጣንና ተግባር
5. የመሥሪያ ቤቱ መቀመጫ 
  የመሥሪያ ቤቱ መቀመጫ አርባምንጭ ከተማ ሲሆን አስፈላጊ በሆነ ቦታ   ቅርንጫፍመሥሪያ ቤት ሊኖረው ይችላል፡፡
6. የመሥሪያ ቤቱ አወቃቀር
መሥሪያ ቤቱ፡-

1. ዋና ኦዲተር፤
2. ምክትል ዋና ኦዲተር፤
3. እንደአስፈላጊነቱ ሌሎች የሚሾሙ ምክትል ዋና ኦዲተሮች፣ የሥራ ሀላፊዎች እና ሌሎች ሠራተኞች ይኖሩታል፡፡
7. የመሥሪያ ቤቱ ሥልጣንና ተግባር

የክልሉን መንግሥት መሥሪያ ቤቶች እና ድርጅቶች፡-

1) ሒሳብ ይመርመራል፣ ይከታተላል፣ ይቆጣጠራል እንደአስፈላጊነቱ በኦዲት ግኝት ላይ ክስ ለሚመሰርት አካል ጉዳዩን ያቀርባል፤
 2)  የገቢ፤የወጪ እና የህጋዊነት ኦዲት ያደርጋል፤ያስደርጋል፤
3) የኢንፎርሜሽን ቴክኖሎጂ ሥርዓትን፣ አጠቃቀምና አስተዳደር ኦዲት ያደርጋል፤ ያስደርጋል፤
4) ያስገኙት ውጤት ሕጉን የተከተለ፣ ኢኮኖሚያዊ በሆነ አሠራር የተፈጸመ መሆኑንና የታለመለትን ግብ መምታቱን ለማረጋገጥ የክዋኔና አካባቢ ጥበቃ ኦዲት ያደርጋል፤ ያስደርጋል፤
5) አጠቃላይ የቁጥጥር ሥርዓት በበቂ ሁኔታ መነደፉንና በትክክለኛ መንገድና በብቃት ተግባራዊ መሆኑን ለማረጋገጥ የሀብት ቁጥጥርና ምርመራ ያደርጋል፤ ያስደርጋል፤
6) የመንግስትንና የህዝብን ጥቅም ለማስጠበቅ ሲባል የግል ወይም የህዝባዊ ድርጅቶችን ኦዲት ያደርጋል፤ ያስደርጋል፤
7) የተለገሱ እርዳታዎችም ሆነ ስጦታዎችን እንዲሁም ብድርን ኦዲት ያደርጋል፤ ያስደርጋል፤
8) በክልሉ ምክር ቤት ጥያቄ ፣ በመደበኛ ኦዲት የሥራ ጊዜ ዋና ኦዲተር መሥሪያ ቤት በሂሳብ ላይ ችግር መኖሩን ከተረዳ፣ በፍርድ ቤቶች አግባብ ያለው ትዕዛዝ ሲቀርብና እንዲሁም በጉዳዩ ክብደት ላይ ተመሥርቶ ከመንግሥት መሥሪያ ቤቶች፣ ከድርጅቶችና ከህብረተሰቡ ከሚቀርበው ጥያቄና ጥቆማ በመነሳት ከመደበኛ ኦዲት ውጭ ልዩ የኦዲት ሥራ ያከናውናል፣ እንዲከናወንም ያስደርጋል፤
9) በንዑስ አንቀጽ (1)፤(2)፤(3)፤(4)፣(5)፣(6) እና (7) በተመለከተው መሠረት ያከናወነውን የኦዲት ውጤት እንደነገሩ ሁኔታ ለመሥሪያ ቤቱ ወይም ለድርጅቱ የበላይ ኃላፊ ያሳውቃል፤ ወንጀል መፈጸሙን የሚያሳይ ሆኖ ሲገኝም ለሚመለከተው የህግ አካል ወዲያውኑ ያሳውቃል፤
10) ጉዳዩ ከሚመለከታቸው መሥሪያ ቤቶች ጋር በመመካከር የሂሳብና የንብረት ኦዲት ስርዓትና ደረጃን የሚመለከቱ መመሪያዎችን ያወጣል፤
11) አስፈላጊ ሆኖ ሲያገኘዉ በክልሉ ውስጥ በሚገኙ መሥሪያ ቤቶች የዉስጥ ኦዲተሮች የመሥሪያ ቤታቸውን ሂሳብና ንብረት በመመርመር ውጤቱን እንዲገልጹለት ሊያደርግ ይችላል፤
12) ከሚመለከታቸዉ አካላት ጋር በመተባባር እንደ አስፈላጊነቱ ለውስጥ ኦዲተሮች ሥልጠና ይሰጣል፤
13) ማንኛውም ሂሳብ ወንጀል ባለበት ሁኔታና ታማኝነት በጎደለው አኳኋን መያዙን ለማመን ምክንያት ያገኘ እንደሆነ ይህንኑ ሂሳብ የሚመለከቱ ጽሑፎች፣ መዝገቦች፣ ሰነዶችና ሌሎች ተያያዥነት ያላቸው መረጃዎች ላይ ያሽጋል፤
14) ፋይናንስ ቢሮው ስለገንዘብ አጠባበቅ የሂሳብ አያያዝና የንብረት አስተዳደር በተመለከተ በሚያዘጋጀው ህግ ረቂቆች ላይ አስፈላጊዉን ምክርና አስተያየት ይሰጣል፤
15) ከፌደራል መንግስትና ከሌሎች የክልል ዋና ኦዲተር መሥሪያ ቤቶች ጋር በመተባበር የሂሳብ አያያዝና የኦዲት ሙያ ትክክለኛዉን ፈር ይዞ እንዲዳብር  ያደርጋል፤
16) ከፊዴራል ዋና ኦዲተር መሥሪያ ቤት ጋር የኦዲት ተግባር የሚዳብርበትን ሁኔታ በተመለከተ የቅርብ የሥራ ግንኙነት ያደርጋል፤
17) የክልሉ መንግሥት ከብር 5,00,000/አምስት መቶ ሽህ/ በላይ የሚጠይቅ ሥራ የግል የሥራ ተቋራጮች እንዲሠሩ በውል የሰጠ እንደሆነ ይህንኑ የመንግሥት ስራ ነክ የሆነ የግል ተቋራጮች ስራ ይመረምራል፤ያስመረምራል፤
18/ በንዑስ አንቀጽ 16 የተገለጸው እንደተጠበቀው ሆኖ የማጭበርበር ድርጊት ለመፈጸሙ ዋና ኦዲተር መሥሪያ ቤት በቂ ፍንጭ ያገኘ እንደሆነ ስራው የሚጠይቀው ገንዘብ ከብር 5,00,000/አምስት መቶ ሽህ/ በታች ቢሆንም የመንግሥት ስራ ነክ የሆነ የግል ተቋራጮች ስራ ይመረምራል፣ ያስመረምራል፤
19. ዋና በዝሁ አዋጅ በአንቀጽ 7 ንኡስ አንቀጾች (1) ፣ (2) ፣ (3) ፣ (4)፣ (5) ፣(6)፣ (8) ፤(16) እና (17)  ድንጋጌዎች ሥር የተመለከቱትን ሥልጣንና ተግባራትን እንደ አስፈላጊነቱ ለሌሎች ክልሎች የኦዲት መሥሪያ ቤቶች ወይም ለግል ኦዲት ድርጅቶች በውክልና ሊሰጥ ይችላል፤
20. በንዑስ አንቀጽ 18 ድንጋጌ መሠረት ውክልና የተሰጣቸው የኦዲት አካላት በመሥሪያ ቤቱ የወጣውን የኦዲት ደረጃ እና የአሠራር ሥነ ሥርዓት መከተላቸውን እና የደረሱበትን ውጤት ይከታተላል፤ ይቆጣጠራል፤
21. መሥሪያ ቤቱ በውክልና ተቀባይ አካል የተደረገው ኦዲት ደረጃውን የተከተለ መሆኑን ያረጋግጣል፤ ኦዲቱ የኦዲት ደረጃውን ያልጠበቀ ሆኖ ሲገኝ የኦዲት ዉጤት እንዲሰረዝ ሊያደረግ ይችላል፤
21.መሥሪያ ቤቱ ራሱ ኦዲት ለሚያደርጋቸውም ሆነ ውክልና ለሰጣቸው አካላት የኦዲት አገልግሎት ወጪው አስፈላጊ ሆኖ ሲገኝ በኦዲት ተደራጊ መሥሪያ ቤቶች እንዲሸፈን ያደርጋል፤ 
22.የመሥሪያ ቤቱ ኦዲተሮች ሊከተሉ የሚገባውን ዝርዝር የሙያ ሥነ ምግባር መመሪያ ያዘጋጃል፤
23.የመሥሪያ ቤቱን መዋቅር፣ የሠራተኞቹን የደመወዝ ስኬልና ልዩ ልዩ ጥቅማጥቅሞችን አጥንቶ ለክልሉ ምክር ቤት አስተባባሪ ኮሚቴ ያቀርባል፣ ሲፈቀድም ተግባራዊ ያደርጋል፤
ክፍል ሦስት
የክልል ዋና ኦዲተር አሿሿምና ተጠሪነት
8. ስለ ክልል ዋና ኦዲተር እና ምክትል ዋና ኦዲተር አሿሿምና ተጠሪነት
1) የክልሉ ዋና ኦዲተር እና ምክትል ዋና ኦዲተር በርዕስ መስተዳድሩ አቅራቢነት በምክር ቤት ይሾማሉ፤
2) የክልሉ ዋና ኦዲተር ተጠርነቱ ለክልል ምክር ቤት ይሆናል፤
3) የምክትል ዋና ኦዲተር ተጠሪነቱ ለምክር ቤት እና ለዋና ኦዲተሩ ይሆናል፤
        4)  ሌሎች የሚሾሙ ምክትል ዋና ኦዲተሮችና የስራ ኃላፊዎች ተጠሪነታቸዉ ለዋና ኦዲተሩ ይሆናል፡፡
9.  የሹመት መመዘኛዎች
ለሹመት የሚያበቁ መመዘኛዎች የሚከተሉት ይሆናሉ፡-

1. ዜግነቱ ኢትዮጵያዊ የሆነ፤

2. ለህገ መንግሥቱ ተገዥ የሆነ፤
3. በኦዲት ሥራ ወይም በፋይናንስ ሥራ አመራር ወይም አግባብነት ባለዉ ሌላ ሙያ የሰለጠነ እና በመንግሥት የኦዲት ሥራ ጥልቅ እውቀትና ልምድ ያለው፤

4. የመንግሥት ፖሊሲዎችና ስትራቴጂዎች የመፈጸምና የማስፈጸም ብቃት ያለው፤
5. በታታሪነቱ፣ በታማኝነቱ እና በሥነ ምግባሩ መልካም ስም ያተረፈ፤
6. በወንጀል ተከሶ ያልተፈረደበት፤
7. ሥራውን ለመሥራት የሚያስችል የተሟላ ጤንነት ያለው፤

8. ከማንኛውም የፖለቲካ ፓርቲ ገለልተኛ የሆነ፡፡
10. ተመድቦ ስለመሥራት
ዋና ኦዲተሩና ምክትል ዋና ኦዲተሮች እድሜያቸው ለጡረታ ከመድረሱ አስቀድመው ከሹመት የተነሱ እንደሆነ በመንግሥት መሥሪያ ቤቶች ወይም ድርጅቶች ውስጥ ተመድበው እንዲሠሩ ይደረጋል፡፡
11. የሥራ ዘመን
1) የዋና ኦዲተሩና ምክትል ዋና ኦዲተሩ የሥራ ዘመን ስድስት ዓመት ይሆናል፡፡

2) በንዑስ አንቀጽ (1) የተገለጸው የሥልጣን ዘመን ካበቃ በኋላ በምክር ቤቱ ከታመነባቸዉ ዋና ኦዲተሩና ምክትል ዋና ኦዲተሩ እንደአስፈላጊነቱ ለአንድ ዙር እንደገና ሊሾሙ ይችላሉ፡፡ ነገር ግን በማንኛውም ሁኔታ ከሁለት ዙር በላይ ሊሾም አይችሉም፡፡
12. ተሿሚዎች ከኃላፊነት የሚነሱበት ሁኔታ
ዋና ኦዲተርና ምክትል ዋና ኦዲተሩ በሚከተሉት ሁኔታዎች ከኃላፊነት እንዲነሱ ሊደረግ ይችላል፡-

1. በሕመም ምክንያት ሥራዉን በሚገባ ለማከናወን የማይችሉ መሆኑ ሲረጋገጥ፤

2. ግልፅ የሆነ የሥራ ችሎታ ማነስ መኖሩ ሲረጋገጥ፤

3. በሥራቸዉ ላይ በሚያሳዩት ቸልተኝነት ጥፋተኛ ሲሆኑ ወይም ምግባረ ብልሹ ሆነው ሲገኙ፤

4. ሙስና መሥራታቸው ወይም ህግን የሚጻረር ሌላ ድርጊት መፈፀማቸው ሲረጋገጥ፤

5. የጡረታ ዕድሜ ላይ የደረሱ እንደሆነ፤

6. የሥራ ዘመናቸው ሲያበቃ፤ 

7. ቀጣይነት ባለው የጤና ጉድለት ወይም በሌላ ምክንያት በገዛ ፈቃዳቸው ሥራውን ለመልቀቅ በጽሁፍ ሲጠይቁ፤
8. በንዑስ አንቀጽ (1)፤(2)፤(3)፤(4)  እና (7) የተመለከቱ ድንጋጌዎች  ተፈጻሚ
የሚሆኑት ከምክር ቤቱ አባላት መካካል በሚቋቋም ኮሚቴ ተጣርቶ ሲረጋገጥና ለምክር ቤቱ ቀርቦ በሁለት ሶስተኛ ድምጽ ውሳኔ ሲያገኝ ይሆናል፡፡
13. ክፍት የሥራ ቦታ ስለማሟላት
1) በዚህ አዋጅ አንቀጽ 11 ውስጥ በተገለጹትና በሞት ምክንያት የክልሉ ዋና ኦዲተር በሌለ ጊዜ ምክትል ዋና ኦዲተር ከስድስት ወር ላልበለጠ ጊዜ ተክቶ ሊሠራ ይችላል፡፡

2) የክልሉ ዋና ኦዲተርና ምክትል ዋና ኦዲተር ቦታ በተመሳሳይ ጊዜ ክፍት የሆነ እንደሆነ የክልሉ ርዕሰ መስተዳድር ከኦዲት ዳይሬክተሮች አንዱን በንዑስ አንቀጽ 1 ለተጠቀሰው ጊዜ መድቦ ሊያሠራ ይችላል፡፡
ክፍል አራት
የክልሉ ዋና ኦዲተርና ምክትል ዋና ኦዲተር ሥልጣንና ተግባር
14. የክልሉ ዋና ኦዲተር ሥልጣንና ተግባር
የክልሉ ዋና ኦዲተር የሚከተሉት ሥልጣንና ተግባራት ይኖሩታል፡-

1. በዚህ አዋጅ በአንቀጽ 6 የተደነገጉትን ተግባራት ያስፈጽማል፣ ይከታተላል፣ ይቆጣጠራል፤
2. በአንቀጽ 6 ንኡስ አንቀጽ (1) ፣ (2) ፣ (3) ፣ (4)፣ (5) ፣(6)፣ (7) ፣ (16) እና (17) መሠረት ስለሚከናወነው ምርመራና ስለመሥሪያ ቤቱ ሥራዎች አጠቃላይ ዓመታዊ ሪፖርት ዘገባ ለክልል ምክር ቤት ያቀርባል፤
3. በንኡስ አንቀጽ 2 የተቀመጠዉ እንደተጠበቀ ሆኖ እንደ አስፈላጊነቱ የኦዲት ሪፖርት ዘገባ በዓመቱ አጋማሽ ለምክር ቤት ሊያቀርብ ይችላል፤
4.ፋይናንስ ቢሮው የክልል መንግሥት ያለፈው በጀት ዓመት ገቢና ወጪ ሂሳብ፣ ሀብትና ዕዳ እንዲሁም የመንግሥት ገንዘብ ነክ የሆኑ መረጃዎችን የሂሳብ መግልጫዎች የበጀት ዓመቱ እንደተጠናቀቀ በሦስት ወር ጊዜ ውስጥ ዘግቶ ለምርመራ እንዲልክለት ሊያደርግ ይችላል፤
5. ዋና ኦዲተሩ የሂሳብ ዘገባ በደረሰው በአራት ወር ጊዜ ውስጥ ምርመራ በማድረግ ሪፖርቱን ከነአስተያየት ለቢሮ ይልካል፤ ለምክር ቤት በሚያቀርበው ዓመታዊ ሪፖርት ውስጥ እንዲካተትም ያደርጋል፤
6. በአንቀጽ 6 ንዑስ አንቀጽ 8 መሠረት ውጤቱን እንዲያውቁ የተደረጉት አካላት የሰጡት አስተያየትና ያቀረቡት ተቃውሞ አጥጋቢ ሆኖ ካልተገኘ ይህንኑ በንዑስ አንቀጽ 2 በተጠቀሰው ሪፖርት ውስጥ ያስገባል፤
7. የመሥሪያ ቤቱን ረቂቅ በጀት ለምክር ቤት ያቀርባል፤ ሲፈቀድም በሥራ ላይ ያውላል፤
8. ተግባሩን በሚገባ ለማከናወን በሚያስችል አኳኃን መሥሪያ ቤቱን ያደራጃል፤
9. ከክልሉ ፐብሊክ ሰርቪስ አስተዳደር ስርዓት ወጥቶ ነጻ በመሆን ምክር ቤቱ በሚያወጣዉ ደንብ መሠረት ለመሥሪያ ቤቱ ሥራ አስፈላጊ የሆኑ ሠራተኞችን ይቀጥራል፤ ያስተዳድራል፤
10. የመሥሪያ ቤቱን ተግባር ማንኛውም ሰው ያሰናከለ እና ያደናቀፈ እንደሆነ ለሚመለከተው የህግ አካል የክስ አቤቱታ ያቀርባል፣ ያስቀርባል፣ ይከታተላል፤
11.ለሥራዉ አስፈላጊ ሆኖ ሲገኝ በቂ መመሪያ በመስጠት የኦዲት ሥራ እንደ አግባቡ በግል ኦዲተሮች ወይም በሌሎች ባለሙያዎች እንዲከናወን ይወክላል፤
12.ኃላፊነቱን በተሟላ ሁኔታ ለመወጣት ይቻለው ዘንድ መጸሐፎችን፣ መዘክሮችን፣ መዝገቦችን፣ ሰነዶችንና ሌሎች መረጃዎችን ለመመልከትና አስፈላጊ ሆኖ ሲያገኘው ከሕዝብ አገልግሎት ሰጪ ተቋማት መረጃዎችን ዘገባዎችንና ትንተናዎችን ጠይቆ መቀበል ይችላል፤
13 ለምክር ቤቱ በሚቀርቡ የመንግሥት ሂሳብ ኦዲት ሪፖርቶች ወይም የተጠቃለለ ፈንድ ሂሳብ፣ የመሥሪያ ቤቱ ሥራዎች የሚገልጹ ዓመታዊ ዘገባና ልዩ ዘገባዎች መፈረምን ሳይጨምር በዚህ አንቀጽ የተሰጡትን ሥልጣንና ተግባራት በውክልና ሊሰጥ ይችላል፡፡
15. የምክትል ዋና ኦዲተር ሥልጣንና ተግባር
1. የመሥሪያ ቤቱን የፋይናንስና ህጋዊነት ኦዲት ሥራዎች፣ የክዋኔና አካባቢ ጥበቃ ኦዲት ሥራዎች እና የኦዲት ጥራት፤ የሪፖርት ክትትልና የሥልጠና ሥራዎች በማቀድ፣ በማደራጀት፣ በመምራት፣ በማስተባበር እና በመቆጣጠር ዋና ኦዲተሩን ይረዳል፤
2. ለምክር ቤቱ በሚቀርቡ የመንግሥት ሂሳብ ዘገባ ወይም የተጠቃለለ ፈንድ ሒሳብ የመሥሪያ ቤቱን ሥራዎች የሚያመለክት ዓመታዊ ዘገባዎች ከመፈረም በስተቀር የክልሉ ዋና ኦዲተር በሌለ ጊዜ ተክቶ ተግባራቱን ያከናውናል፤ 

3. በክልሉ ዋና ኦዲተሩ የሚሰጡትን ሌሎች ተግባራት ያከናውናል፡፡
ክፍል አምስት
የበጀትና ሂሳብ ምርመራ፣ ስለኦዲት ሥርዓት ወሰንና የጊዜ ገደብ እና የሙያ ከለላ
16. የበጀትና ሂሳብ ምርመራ
1. ለመሥሪያ ቤቱ ከተፈቀደ በጀት ውስጥ የየሶስት ወር ድርሻ የሆነው የሥራ ማስኬጃ በመሥሪያ ቤቱ ስም በተከፈተው የባንክ ሂሳብ ውስጥ በአንድ ጊዜ በቅድሚያ እንዲቀመጥ ይደረጋል፤
2. ለመሥሪያ ቤቱ አስፈላጊ ሆኖ ባገኘ ጊዜ በክልሉ መንግስት ፋይናንስ አስተዳደር አዋጅ እና ደንብ መሠረት የመ/ቤቱን በጀት ከአንድ ርዕስ ወደ ሌላ ርዕስ ሊያዛዉር ይችላል፤
3. ለመሥሪያ ቤቱ ሂሳብ የክልሉ ምክር ቤት በሚሰይመዉ ገለልተኛ ኦዲተር ይመረመራል፡፡

19. ስለኦዲት ሥርዓት ወሰን እና የጊዜ ገደብ
1) መሥሪያ ቤቱ ማንኛውንም ሂሳብ ኦዲት ሲያደርግ የኦዲት ተደራጊ መሥሪያ ቤቱን የውስጥ ቁጥጥር ሥርዓት በመገምገም እንደነገሩ ሁኔታ በዝርዝር ወይም በአልፎ አልፎ የኦዲት ዘዴ ሊመረምር ይችላል፤
2)  በአንቀፅ 13 ንዑስ አንቀጽ (2) እና (5) መሠረት ሂሳቦችን ኦዲት አደርጎ በሚያቀርበው ዘገባ ውስጥ ለእያንዳንዱ ሂሳብ ያመራመሩን ሁኔታና ጥልቀት መግለፅ አለበት፤
3. መሥሪያ ቤቱ የሂሳብ ምርመራ ሲያደርግ በዓለም አቀፍ የመንግሥት የኦዲት ደረጃዎች መሠረት ይሆናል፤

4) መሥሪያ ቤቱ የሚያደርጋቸው ምርመራዎች ከሚመረመረው የበጀት ዓመት ወደ ኋላ ከሁለት በጀት ዓመታት ማለፍ የለባቸዉም፡፡ ነገር ግን ወንጀል መፈጸሙ ወይም አስፈላጊነቱ በዋና ኦዲተሩ የታመነ እንደሆነ ከተባሉት ሁለት የበጀት ዓመት ወደኃላ አልፎ ሊመረምር ይችላል፡፡
20. የኦዲት ባለሙያዎች የሙያ ሥነ-ምግባርና የሙያ ከለላ
1) የመሥሪያ ቤቱ ኦዲተሮች ዋና ኦዲተሩ የሚያወጣውን የሙያ ሥነ-ምግባር አክብረው የመሥራት ግዴታ አለባቸው፤
2) ዋና ኦዲተር፣ ምክትል ዋና ኦዲተሮችና ኦዲተሮች የሀገሪቱን ህግና የሙያ ሥነ- ምግባር እና ዓለም አቀፍ የመንግሥት ኦዲት ደረጃዎችን አክብረው በሚያከናውኑት የኦዲት ሥራዎች ምክንያት አይከሰሱም፤
3) ለምክር ቤቱ ሥራ ተዘጋጅተው በዋና ኦዲተሩ የሚቀርቡ ሪፖርቶች እንደ ምክር ቤት ሪፖርቶች አካል ሆነዉ ይቆጠራሉ፡፡ በእነኚህ ሪፖርቶች መነሻነት በዋና ኦዲተሩ ላይ ምንም ዓይነት የፍትሐ ብሔርም ሆነ የወንጀል ክሶች አይመሰረቱበትም፡፡
ክፍል ስድስት
የተለያዩ ግዴታዎች እና ቅጣት
21. የተመርማሪዎች ግዴታ
1) የክልሉ ዋና ኦዲተር፣ የመሥሪያ ቤቱ ኦዲተሮች ወይም የክልሉ ዋና ኦዲተር ወኪሎች ለምርመራ ጠቃሚና አስፈላጊ የሚመስሏዋቸውን መጻሐፍት፣ መዘክሮች፣ መዝገቦች፣ ሰነዶችና ሌሎች የጽሑፍና የቃል መረጃዎች ሲጠይቁ የተጠየቀዉ ግለሰብ፣ ሠራተኛ ወይም ኃላፊ በትክክል በተሟላ አኳኃን ወዲያዉኑ የማቅረብ ግዴታ አለበት፤
2) መሥሪያ ቤቱ እንዲቆጣጠራቸው በዚህ አዋጅ ሥልጣን የተሰጠው አካላትን ገንዘብ ወይም ንብረት የተረከበ፣ ወጪ ያደረገ፣ የከፈለ ወይም ለሂሳቡ ኃላፊ የሆነ ማንኛውም ሰው ሂሳቡን ኦዲት የማስደረግ ግዴታ አለበት፤
3) ተመርማሪ መሥሪያ ቤቶች በክልሉ ዋና ኦዲተር በተላኩ ሪፖርቶች በተገለጹ ግኝቶች ላይ ተገቢውን የእርምት እርምጃ እንዲወስዱ በተሰጠው የማሻሻያ ሃሣቦችና አስተያየቶች መሠረት ሪፖርቱ በደረሳቸው ከ15 ቀናት ባልበለጠ ጊዜ ውስጥ እርምጃ የመውሰድ ግዴታ አለባቸው፤
4) በንዑስ አንቀጽ 3 የተደነገገው እንደተጠበቀ ሆኖ የወሰዱትን እርምጃ ወይም እርምጃውን ለመውሰድ ካልቻሉ ምክንያቱን በመግለጽ ለክልሉ ዋና ኦዲተር መሥሪያ ቤት ከላይ በተጠቀሰው የጊዜ ገደብ ውስጥ ማሳወቅ አለባቸው፤
5) የክልሉ ዋና ኦዲተር ለምክር ቤት በሚያቀርበዉ ሪፖርት ውስጥ ድክመት የታየባቸው መሥሪያ ቤቶች ኃላፊዎች በድክመቱ ላይ አስፈላጊውን የማስተካከያ እርምጃ ወስደው ይህንኑ ለምክር ቤቱና ለክልሉ ዋና ኦዲተር የማሳወቅ ግዴታ አለባቸው፤
6) ማንኛውም ተመርማሪ የክልሉ ዋና ኦዲተር ተግባርና ኃላፊነቱን ለመወጣት ይቻለው ዘንድ የመደበው ኦዲተር ሥራውን ለማካሄድ የሚያስችለውን ክፍል አዘጋጅቶ ወዲያዉኑ የመስጠት ግዴታ አለበት፤
7) በአንቀጽ 22/ሀ ንዑስ አንቀጽ 4 ድንጋጌ እንደ ተጠበቀ ሆኖ የኦዲት ተደራጊ መሥሪያ ቤትን ሂሳብ ኦዲት ለማድረግ እንዲቻል በሕግ ጥላ ስር የሚገኝ ጉዳዩ የሚመለከተው ግለሰብ የማስመርመር ግዴታ አለበት፡፡
22.  የመተባበር ግዴታ
መሥሪያ ቤቱ ሥልጣኑንና ተግባሩን ሥራ ላይ ለማዋል እንዲችል ማንኛውም መሥሪያ ቤት እና ሰው አስፈላጊውን ድጋፍ የማድረግ የህግ ግደታ ይኖርበታል፡፡

23.  የማሳወቅ ግዴታ
1) መሥሪያ ቤቱ ኦዲት ሲያከናውን በጉዳዩ ላይ ወንጀል መሠራቱን ያመነ እንደሆነ ይህንኑ ለምክር ቤት፣ ለፍትህ አካላት እና ለሌሎች ጉዳዩ ለሚመለከታቸው ኦዲት ተደራጊ መሥሪያ ቤቶች ወይም ድርጅቶች የበላይ ኃላፊዎች ያሳውቃል፤
2) የሚከተሉት ሁኔታዎች ሲያጋጥሙ ሳይዘገይ ለመሥሪያ ቤቱ ሊገለጽለት ይገባል፡-

ሀ/ የክልሉ መንግሥት ኃላፊዎች በጀት አያያዝን ወይም ከመንግሥት ደረሰኝና ክፍያ ጋር የተያያዙ ጠቅላላ ደንቦችን ወይም መመሪያዎችን ሲያወጡ ወይም ሲተረጉሙ፤

ለ/ የክልል መንግሥቱን የሚመለከቱ ስምምነቶች ሲመሠረቱ፣ መሠረታዊ ለውጥ ሲደረግባቸው ወይም ሲቋረጡ፤

ሐ/ በክልሉ መንግሥት እና ከፌዴራል አስተዳደር ውጭ ባሉት አካላት የክልል መንግሥትን የሚመለከቱ የበጀት አስተዳደር ስምምነቶች ሲፈጸሙ፤

መ/ የክልሉ መንግሥት ኃላፊዎች በፋይናንስ አስተዳደር ሥርዓቱ ላይ መሠረታዊ ለውጥ ሊያስከትሉ የሚችሉ ድርጅታዊ ወይም ሌሎች እርምጃዎችን በሥራ ላይ ለማዋል ሲያቅዱ፡፡
24. ቅጣት

ሀ. ማንኛዉም ሰዉ፡-

1. በክልሉ ዋና ኦዲተር በቀጥታ ወይም በኦዲተሮቹ ወይም በወኪሎቹ አማካይነት ለምርመራ እንዲቀርብለት የሚጠይቀውን መጻሐፍት፣ መዘክሮች፣ መዝገቦች፣ ሰነዶችና ሌሎች የጽሑፍ ወይም የቃል መረጃዎች ያላቀረበ፣

2. ለክልሉ ዋና ኦዲተር፣ ለመሥሪያ ቤቱ ወይም ለወኪሎች ሀሰተኛ መሆኑን እያወቀ ሀሰተኛ መረጃ የሰጠ ወይም እውነተኛ መሆኑን ለማመን ምክንያት ሳይኖረው ማናቸውንም መረጃ የሰጠ፣

3. የክልሉ ዋና ኦዲተር ሥራን በሚገባ እንዳይከናወን ያሰናከለ ፤ጠልቃ የገባ፤ እንዲቋረጥ ያደረገ እና በዚህ አዋጅ ለክልሉ ዋና ኦዲተር መስሪያ ቤቱ የተሰጡ ስልጣንና ተግባራትን እንዳይፈጸም ያደረገ፤ 
4. ያለበቂ ምክንያት በክልሉ ዋና ኦዲተር በቀረቡ ኦዲት ሪፖርቶች በተሰጡ የማሻሻያ አስተያየቶችና ሃሳቦች ላይ በወቅቱ እርምጃ ያልወሰደ፣

5. በአንቀጽ 19 ንዑስ አንቀጽ 3 ላይ በተገለጸው የጊዜ ገደብ ውስጥ በኦዲት ሪፖርቶች በተሰጡ የማሻሻያ አስተያየቶችና ሃሳቦች ላይ ለተወሰዱት እርምጃዎች አግባብነት ያለውን ምላሽ ያልሰጠ፣

6. በዚህ አዋጅ በተደነገገው መሠረት መፈጸም ሲኖርበት ለመፈጸም ፈቃደኛ ሆኖ ያልተገኘ እንደሆነ በሌላ ሕግ የበለጠ የሚያስቀጣ ካልሆነ በስተቀር ከአምስት አስከ ሰባት ዓመት በሚደርስ እሥራት ወይም ከብር 10,000.00 እስከ ብር 30,000.00 (ከአሥር ሺ ብር እስከ ሰላሳ ሺ ብር) የገንዘብ መቀጫ ይቀጣል፡፡

ለ. ማንኛዉም ኦዲተር፡-
1) የሥራ ግዴታዉን ለመፈጸም ወይም በኃላፊነቱ ወይም በሥራ ግዴታዉ ማድረግ የሚገባዉን ላለማድረግ ወይም ማድረግ የማይገባዉን ለማድረግ ስጦታ፣ ገንዘብ፣ ወይም ሌላ ጥቅም እንዲሰጠዉ የጠየቀ፣ የተስፋ ቃል የተቀበለ ወይም የቀረበለትን የወሰደ፣

2) ለሚያደርገው የሂሳብ ምርመራ ተመርማሪው ያቀረበለት ሰነድ ሐሰተኛ መሆኑን እያወቀ እንደትክክለኛ ሰነድ ከያዘለት ወይም ትክክለኛነቱን እያወቀ ሊይዝለት የሚገባውን ሰነድ ሳይቀበለው የቀረ፣

3) የክልሉን መንግስት ገንዘብ ያጭበረበረ ወይም ሌላ ሰው እንዲያጭበረብር ሁኔታዎችን በማመቻቸት የተባበረ ወይም ያሴረ፣

4) ተገቢ ያልሆነ ጥቅም ለራሱ ለማግኘት ወይም ለሌላ ሰው ለማስገኘት ወይም ሌላ ሰውን ለመጉዳት በማሰብ፣ በተመርማሪው የቀረቡለትን መጻሐፍት፣ መዘክሮች፣ መዝገቦች፣ ሰነዶችና ሌሎች ማናቸዉንም መረጃዎች እንዲጠፉ ያደረገ ወይም ወደ ሐሰት የለወጠ ወይም እንዲለወጡ ያደረገ፣ እንደሆነ በሌላ ሕግ የበለጠ የሚያስቀጣ ካልሆነ በስተቀር ከአምስት እስከ አስር ዓመት በሚደርስ እሥራት እና ከብር 10,000.00 እስከ ብር 40,000.00 (ከአሥር ሺ ብር እስከ አርባ ሺ ብር) የገንዘብ መቀጫ ይቀጣል፡፡
ክፍል ሰባት
ልዩ ልዩ ድንጋጌዎች
25.  ደንብና መመሪያ የማዉጣት ሥልጣን
1) ምክር ቤት ለዚህ አዋጅ አፈጻጸም አስፈላጊ የሆነ ደንብ ሊያወጣ ይችላል፤
     2) የክልሉ ዋና ኦዲተር መሥሪያ ቤት ለዚህ አዋጅ አፈጻጸም የወጣውን ደንብ ማስፈጸሚያ መመሪያዎችን ሊያወጣ ይችላል፡፡
26.  የመሸጋገሪያ ድንጋጌ
1. የቀድሞ የደቡብ ብሔሮች፣ ብሔረሰቦች እና ሕዝቦች ክልል መንግሥት የዋና በቀድሞ የደቡብ ብሔሮች፣ ብሔረሰቦችና ሕዝቦች ክልል መንግስት በወጡ ሕጎች የተሰጡ ዉሳኔዎች፤አሰራሮች እና በእንጥልጥል ያሉ ጉዳዮች ከዚህ አዋጅ ጋር እስካልተቃረኑ ድረስ በዚህ አዋጅ እዉቅና አግኝተዉ  እንደአስፈላግነቱ ተፈፃሚነታቸው ይቀጥላል፡፡
2.  የዚህ አንቀፅ ንዑስ አንቀፅ 1 አጠቃላይ ድንጋጌ እንደተጠበቀ ሆኖ የቀድሞ የነባሩ ክልል አዋጅ ተከትለው በሥራ ላይ ያሉ መመሪያዎች የዚህን አዋጁ ድንጋጌዎች እስካልተቃረኑ ድረስ ተፈጻሚነታቸው ይቀጥላል፡፡
26.  ተፈጻሚነት የማይኖራቸዉ ሕጎች
 ከዚህ አዋጅ ጋር የሚቃረን ማናቸውም ሕግ ወይም የተለመደ አሠራር በዚህ አዋጅ በተጠቀሱ ጉዳዮች ላይ ተፈጻሚነት አይኖራቸውም፤
27. አዋጁ የሚፀናበት ጊዜ
ይህ አዋጅ በክልሉ ምከር ቤት ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡

     አርባ ምንጭ



ታህሳስ - ቀን 2016 ዓ.ም

ጥላሁን ከበደ

የደቡብ ኢትዮጵያ ክልል መንግስት ርዕሰ መስተዳድር
በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 





    2nd Year No 


 Arbaminch December, 2023





  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም

